
 

GÖNDƏRİŞİNƏ QADAĞA OLAN POÇT GÖNDƏRİŞLƏRİ İLƏ BAĞLI 
XÜSUSİ HALLAR 

Dəyərli istifadəçi, 

Aşağıda sizə beynəlxalq və ölkədaxili poçt göndərişləri zamanı, 
qadağan olunmuş və yaxud da xüsusi icazə tələb edilən poçt 
göndərişlərinin icrası zamanı yarana biləcək xüsusi hallar haqqında 
məlumatlar təqdim olunur. 

BEYNƏLXALQ GÖNDƏRİŞLƏRLƏ BAĞLI 

v Beynəlxalq poçt göndərişlərində göndərilməsi qadağan olan mal 
və əşyalar “Mülki dövriyyədə olmasına yol verilməyən (mülki 
dövriyyədən çıxarılmış) əşyaların siyahısı haqqında” Azərbaycan 
Respublikası Qanununa, Azərbaycan Respublikası Gömrük 
Məcəlləsinin 214-cü maddəsinə, Azərbaycan Respublikası Nazirlər 
Kabinetinin  2004-cü il 9 dekabr tarixli 191 nömrəli qərarı ilə 
təsdiq edilmiş “Poçt göndərişlərində göndərilməsi qadağan olunan 
malların və əşyaların siyahısı”na  və ÜPİ aktlarına uyğun olaraq 
müəyyən edilir. 

v Beynəlxalq poçt göndərişlərində “Mülki dövriyyənin müəyyən 
iştirakçılarına mənsub ola bilən  və dövriyyədə olmasına xüsusi 
icazə əsasında yol verilən ( mülki dövriyyəsi məhdudlaşdırılmış) 
əşyaların siyahısı haqqında”  Azərbaycan Respublikasının  
Qanununa nəzərdə tutulmuş mal və əşyaların göndərilməsi və 
gömrük sərhədindən keçirilməsi üçün xüsusi icazə tələb olunur. 

v Azərbaycan Respublikasının gömrük sərhədindən keçirilən 
beynəlxalq poçt göndərişləri gömrük nəzarəti və gömrük 
rəsmiləşdirilməsinin həyata keçirilməsi üçün poçt rabitəsi 
operatorları tərəfindən gömrük orqanlarına təqdim edilir. 

v Audio-video yazılarının, maqnit və digər məlumat daşıyıcılarının 
gömrük rəsmiləşdirilməsi  xüsusi texniki nəzarət vasitələrindən 
istifadə etməklə gömrük nəzarəti aparıldıqdan sonra həyata 
keçirilir. 



v Gömrük Məcəlləsinin 215-ci maddəsinə müvafiq olaraq 
məhdudiyyətlər müəyyən edildikdə, onların təsiri altına düşən 
malların buraxılışı yalnız qanunvericiliklə və beynəlxalq 
müqavilələrlə müəyyən edilən tələblərə riayət edilməsi şərtilə 
gömrük orqanları tərəfindən həyata keçirilir. 

v Beynəlxalq müqavilələrlə müəyyən edilmiş öhdəliklərin yerinə 
yetirilməsi, dövlətin iqtisadi maraqlarının müdafiəsi, daxili bazarın 
qorunması baxımından, həmçinin rezidentlərin mənafeyinə zərər 
vuran xarici dövlətlərin və onların ittifaqlarının ayrı-seçkilik və 
digər iqtisadi siyasət tədbirlərinə qarşı cavab kimi, qanunvericiliyə 
və beynəlxalq müqavilələrə uyğun surətdə malların gömrük 
ərazisinə gətirilməsinə və ya bu ərazidən aparılmasına Azərbaycan 
Respublikasının Nazirlər Kabineti tərəfindən məhdudiyyətlər 
müəyyən edilə bilər. 

v Qəbul zamanı poçt göndərişində göndərilməsi qadağan olunmuş 
əşya və ya maddənin olmasına dair şübhə yarandıqda poçt rabitəsi 
operatoru göndəricidən poçt göndərişinin açıq şəkildə təqdim 
edilməsini tələb etmək hüququna malikdir. Göndərici poçt 
göndərişini açıq şəkildə təqdim etməkdən imtina etdiyi halda poçt 
rabitəsi operatoru poçt göndərişinin qəbulundan imtina etmək 
hüququna malikdir. 

 
DAXİLİ GÖNDƏRİŞLƏRLƏ BAĞLI 

 
v Daxili poçt göndərişlərində göndərilməsi qadağan olan mal və 

əşyalar “Mülki dövriyyədə olmasına yol verilməyən (mülki 
dövriyyədən çıxarılmış) əşyaların siyahısı haqqında” Azərbaycan 
Respublikası Qanununa və Azərbaycan Respublikası Nazirlər 
Kabinetinin 2004-cü il 9 dekabr tarixli 191 nömrəli qərarı ilə təsdiq 
edilmiş “Poçt göndərişlərində göndərilməsi qadağan olan malların 
və əşyaların siyahısı”na uyğun olaraq müəyyən edilir. 

v Daxili poçt göndərişlərində “Mülki dövriyyənin müəyyən 
iştirakçılarına mənsub ola bilən və dövriyyədə olmasına xüsusi 
icazə əsasında yol verilən (mülki dövriyyəsi məhdudlaşdırılmış) 



əşyaların siyahısı haqqında” Azərbaycan Respublikasının 
Qanununda nəzərdə tutulmuş mal və əşyaların göndərilməsi üçün 
xüsusi icazə tələb olunur.  

v Daxili poçt göndərişlərində göndərilməsi qadağan olan mal və 
əşyalar “Mülki dövriyyədə olmasına yol verilməyən (mülki 
dövriyyədən çıxarılmış) əşyaların siyahısı haqqında” Azərbaycan 
Respublikası Qanununa və Azərbaycan Respublikası Nazirlər 
Kabinetinin 2004-cü il 9 dekabr tarixli 191 nömrəli qərarı ilə təsdiq 
edilmiş “Poçt göndərişlərində göndərilməsi qadağan olan malların 
və əşyaların siyahısı”na uyğun olaraq müəyyən edilir. 

v Daxili poçt göndərişlərində göndərilmə üçün qadağan olunmuş 
əşya və maddələr aşkar olunduğu halda poçt rabitəsi operatoru 
onları göndəriciyə qaytarır və  ya onların müəyyən olunmuş 
qaydada götürülməsi üçün tədbir görür.  

v Tərkibində qadağan olunmuş  əşya və maddələr olan poçt 
göndərişləri onların uçotunun aparılması, təhlükəsizliyinin təmin 
edilməsi və kənar şəxslərin müdaxiləsindən qorunması tələblərinə 
riayət olunmaqla, aşkar olunduğu yer üzrə poçt obyektində 
müvəqqəti saxlanılır.  

v Daxili poçt göndərişlərində aşkar olunmuş odlu silahlar və onların 
sursatları, soyuq slahlar və xüsusi olaraq hücum və  müdaxilə üçün 
nəzərdə tutulmuş əşyalar, narkotik vasitələr,psixotrop maddələr 
və  onların prekursorları, o cümlədən tərkibində belə maddələr 
olan dərman vasitələri, güclü təsirə malik , zəhərli, tezalışan, 
partlayıcı, radioaktiv, bioloji , infeksion və digər təhlükəli 
maddələrin aşkar olunma və saxlanılma  faktı barədə poçt rabitəsi 
operatoru aidiyyatı üzrə hüquq mühafizə orqanlarını dərhal 
xəbərdar edir. Bu orqanların səlahiyyətli nümayəndələri poçt 
obyektinin məsul işçilərinin iştirakı ilə müvafiq akt tərtib edilməklə 
qanunla müəyyən olunuş qaydada  göndərilməsi  qadağan 
olunmuş əşya və maddənin götürülməsini həyata keçirir.  

v Daxili poçt gödərişlərində aşkar olunmuş milli və  xarici valyuta pul 
köçürməsi ilə göndəriciyə qaytarılır və ya ünvançıya göndərilir. 
Poçt göndərişindən götürülmüş xarici valyuta Azərbaycan 



Respublikası Mərkəzi Bankının cari mübadilə kursu üzrə 
konvertasiya olunur. Pul köçürməsinin göndərilmə haqqı poçt 
rabitəsi operatoru tərəfindən müəyyən olunmuş  tariflər əsasında 
aşkar olunmuş vəsait hesabına tutulur.  

v Daxili poçt göndərişlərində aşkar olunmuş zəhərli heyvan və 
bitkilər, bu barədə müvafiq akt  tərtib edilməklə, uyğun olaraq 
baytarlıq orqanlarına və ya fitosanitar sahəsində dövlət nəzarətini 
həyata keçirən orqanlara təhvil verilir.  

v Daxili poçt göndərişlərində aşkar olunmuş tez xarab olan qida 
məhsulları, eləcə də öz xüsusiyyətlərinə və qablaşdırılmasına görə 
poçt rabitəsi operatoru işçilərinin  və üçüncü şəxslərin həyat və 
sağlamlığı  üçün təhlükə törədə biləcək, digər poçt göndərişləri və 
ya poçt avandanlığının çirklənməsinə və ya korlanmasına səbəb 
ola biləcək əşyalar poçt rabitəsi operatoru tərəfindən götürülür və 
təhlükənin başqa yolla aradan qaldırılması mümkün olmadıqda 
məhv edilir. Bununla əlaqədar belə göndərişlərin götürülməsi və 
məhv edilməsi barədə akt tərtib edilir və faktla bağlı hüquq 
mühafizə orqanları tərəfindən əməliyyat-axtarış tədbirlərinin 
keçirilməsi barədə qərar verildiyi hallar istisna olmaqla, on gün 
müddətində göndərici və ya ünvançıya məlumat verilir. 
 

¾  Beynəlxalq sadə və sifarişli məktublarda gömrük ödənişləri 
tətbiq olunan əşyaların göndərilməsinə yol verilmir. 

¾  Beynəlxalq banderol, M kisə, sekoqram və bağlamalarda 
cari və şəxsi yazışma xarakterli sənədlərin, poçt 
markalarının, ödəniş blanklarının və qiymətli kağızların 
göndərilməsinə yol verilmir.  

¾  Beynəlxalq poçt göndərişlərində göndərici və  ünvançı 
olmayan şəxslər arasında mübadilə olunan cari və şəxsi 
yazışmalar xarakterli sənədlərin, habelə bütün növ 
yazışmaların (hesab və göndərişin tərkibi barədə açıqlama 
istisna olmaqla) göndərilməsinə yol verilmir. 

¾  Beynəlxalq poçt göndərişlərinin içərisinə Azərbaycan 
Respublikasının digər poçt rabitəsi operatoru tərəfindən 



göndərilmə üçün qəbul edilən və rəsmiləşdirilən hər hansı 
poçt göndərişinin qoyulmasına yol verilmir. 

¾  Daxili banderol, sekoqram, kiçik paket, qiyməti bəyan 
olunmuş məktublarda, habelə bağlamalarda göndərici və 
ünvançı olmayan şəxslər arasında mübadilə olunan bütün 
növ yazışmalar və sənədlərin göndərilməsinə yol verilmir. 

¾  Daxili poçt göndərişlərinin içərisinə Azərbaycan 
Respublikasının digər poçt rabitəsi operatoru tərəfindən 
göndərilmə üçün qəbul edilən və rəsmiləşdirilən hər hansı 
poçt göndərişinin qoyulmasına yol verilmir. 

 

 

 

 

 

 

 

 

 

 

 

 

 

 


